
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৫২
মৃত্যু।





না শুনিবে চাঁদ মুখে আধ মাম্মা রব।





৩





 ঐ দেখ যুবক এক কেমন সুন্দর,

বুদ্ধিমান, বিচক্ষণ, বিশাল মানস,

অটল মানস তার, অচল বচন,

বিচারে পণ্ডিত অতি, আচারে পবিত্র,

সদা দেশ হিতে রত, সুচারু চরিত্র,

ন্যায় শাস্ত্রে অদ্বিতীয়, অথচ রসজ্ঞ,

সংস্কৃতের পারদর্শী, বিদেশী ভাষায়

উপাধি পাইয়া খ্যাত ভারত মণ্ডলে,

প্রাচীন গণিত পথ বহুশ্রম সাধ্য,

বলিয়া, দেখায় পথ অতীব নূতন,

হেন ছেলে পেয়ে, ধেয়ে গিয়ে, কোলে লয়ে,

চুম্বিয়া সে চাঁদ মুখ, সুখেতে বাড়ায়ে দুখ,

নীরবেতে বঙ্গ মাতা কাঁদিতে লাগিল;

চুম্বনে সুখ বা দুখ, রোদনে দুখ বা সুখ,

সেই মাতা সেই পুল্র সেকথা বুঝিল।

ভাবে যুবা মাতৃস্নেহে অভিভূত হয়ে,

